
राज्‍य सभा
पेट्रोलियम और प्राकृतिक गैस मंत्रालय


अतारांकित प्रश्‍न संख्‍या: 112
मंगलवार दिनांक 22 नवम्‍बर, 2011/1 अग्रहायण, 1933 (शक) को होने वाली सभा की बैठक के लिए प्रश्‍न।
पेट्रो-उत्‍पादों के मूल्‍य निर्धारण को पुन:सरकारी नियंत्रण में लाना
112.
डा0 टी0 एन0 सीमा:
क्‍या पेट्रोलियम और प्राकृतिक गैस मंत्री यह बताने की कृपा करेंगे कि:
(क)
क्‍या सरकार को इस बात की जानकारी है कि 2010 में सरकार द्वारा इन उत्‍पादों को विनियंत्रित किए जाने के बाद तेल विपणन कंपनियों (ओएमसी) द्वारा पेट्रोल और अन्‍य उत्‍पादों की कीमतों में बार-बार की गई बढ़ोतरी से देश में मूल्‍य वृद्धि पर प्रतिकूल प्रभाव पड़ा है और इससे आम आदमी को परेशानी हो रही है;
(ख)
उनके तुलन-पत्रों के अनुसार तेल विपणन कंपनियों का कर भुगतान से पूर्व और कर भुगतान के पश्‍चात् का गत तीन वर्षों का कुल राजस्‍व और लाभ कितना है; और
(ग)
क्‍या सरकार अपनी नई नीति बदलकर पुरानी नीति को अपनाएगी और पेट्रोल तथा अन्‍य पेट्रोलियम उत्‍पादों के मूल्‍यों पर पुन:अपना नियंत्रण कायम करेगी?
उत्‍तर
पेट्रोलियम और प्राकृतिक गैस मंत्रालय में राज्‍य मंत्री (श्री आर0 पी0 एन0 सिंह)
(क) : किरीट पारिख समिति की सिफारिशों के आधार पर,  सरकार ने दिनांक 26.06.2010 से रिफाइनरी द्वार और खुदरा स्‍तर, दोनों पर पेट्रोल का मूल्‍य बाजार-निर्धारित कर दिया है। इसके बाद से  सार्वजनकि क्षेत्र की तेल विपणन कंपनियां (ओएमसीज) अंतरराष्‍ट्रीय  तेल मूल्‍यों और बाजार दशाओं के अनुसार पेट्रोल के मूल्‍य निर्धारण पर उचित निर्णय लेती हैं। हाल ही में, अंतरराष्‍ट्रीय बाजार में पेट्रोल के मूल्‍य में कमी आने के कारण ओएमसीज ने पेट्रोल के मूल मूल्‍य में 1.85 रु0 (राज्‍य वैट के अतिरिक्‍त) घटा दिया है। 
तथापि, अंतरराष्‍ट्रीय तेल मूल्‍यों में होने वाली वृद्धि के स्‍फीतिकारी प्रभाव से तथा घरेलू स्‍फीतिकारी दशाओं से आम आदमी को बचाने के लिए सरकार द्वारा डीजल, पीडीएस मिट्टी तेल और घरेलू एलपीजी के खुदरा बिक्री मूल्यों को आवश्‍यकतानुसार बढ़ाया घटाया जाता है।  इनका वर्तमान मूल्‍य अपेक्षित बाजार मूल्‍य से नीचे रखा जाता है, जिसके परिणामत: सार्वजनकि क्षेत्र की तेल विपणन कंपनियों (ओएमसीज) को इन उत्‍पादों की बिक्री पर भारी अल्‍प-वसूललियां झेलनी पड़ रही हैं।  दिनांक 16.11.2011 से डीजल के लिए प्रभावी रिफाइनरी द्वार मूल्‍य तथा 01.11.2011 के लिए पीडीएस मिट्टी तेल और घरेलू एलपीजी के रिफाइनरी द्वार मूल्‍यों के आधार पर, ओएमसीज को वर्तमान में डीजल की बिक्री पर 10.17 रुपए प्रति लीटर, पीडीएस मिट्टी तेल पर 25.66 रुपए प्रति लीटर और 14.2 कि.ग्रा. के प्रति घरेलू एलपीजी सिलिंडर पर 260.50 रुपए प्रति की अल्‍प-वसूली झेलनी पड़ रही हैं।
(ख) : सार्वजनिक क्षेत्र की तेल विपणन कंपनियों (ओएमसीज) के कारोबार, कर पूर्व लाभ (पीबीटी) और करोपरांत लाभ (पीएटी) के ब्‍यौरे अनुबंध में दिए गए हैं।
(ग) : ऐसा कोई प्रस्‍ताव नहीं है।

